
Shri Sarasvati Stotram

ஶ்ரீஸரஸ்வதீஸ்தோத்ரம்

ௐ
ஶ்ரீராமஜயம் ।

ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
ௐ ஸரஸ்வத்யை ச வித்³மஹே । வாக³ர்தா²யை ச தீ⁴மஹி ।
தந்நோ வாணீ ப்ரசோத³யாத் ॥
த்⁴யாநம் -

நமஸ்துப்⁴யம் வரே தே³வி வீணாபுஸ்தகதா⁴ரிணி ।
வித்³யாஸம்பத்திதே³ வாணி ஸரஸ்வதி நமோஸ்து தே ॥ 1॥
ஐம்பீ³ஜபூஜிதே தே³வி வீணாஸங்கீ³தமோதி³தே ।
ஜ்ஞாநமோக்ஷகவிஸ்பூ²ர்தே ஸரஸ்வதி நமோஸ்து தே ॥ 2॥
வாக்³தே³வீம் ஸ்வரமாது⁴ர்யாம் ஸங்கீ³தகவிதாவராம் ।
வீணாபுஸ்தகஸம்வாஸாம் வாணீம் வந்தே³ஸரஸ்வதீம் ॥ 3॥
வீணாகா³நப்ரவீணாம் ச வித்³யாகூடவிலாஸிநீம் ।
கா³நமாது⁴ர்யவாசம் ச வாணீம் வந்தே³ஸரஸ்வதீம் ॥ 4॥
வீணாஸயுக்தகண்டா²ம் ச வீணாऽபே⁴த³ம்ரு’து³ஸ்வராம் ।
வீணாஸுஸ்வரஸாநந்தா³ம் வாணீம் வந்தே³ஸரஸ்வதீம் ॥ 5॥
ஜ்ஞாநமோக்ஷப்ரதா³த்ரீம் ச ஜ்ஞாநிஸஜ்ஜநவல்லபா⁴ம் ।
ஜ்ஞாநஸத்³கு³ருரூபாம் ச வாணீம் வந்தே³ஸரஸ்வதீம் ॥ 6॥
வாக³ர்த²புஷ்டிஸம்யுக்தாம் வாக்³வர்ணவர்ணமாலிகாம் ।
வாக்ஸம்பத்ஸம்ப்ரதா³த்ரீம் ச வாணீம் வந்தே³ஸரஸ்வதீம் ॥ 7॥
க³ங்கா³ப்ரவாஹவாக்³வர்ஷாம் வாக்ஶப்³த³லயவாஸிநீம் ।
ஶ்லோகஶைலீஸுந்ரு’த்யாம் ஶ்ரீம் வாணீம் வந்தே³ஸரஸ்வதீம் ॥ 8॥
ராக³தாளக³திஸ்தா²ம்பா³ம் லயலாஸ்யஸுவாசிகாம் ।

கவிதோல்லோலலோலாம் ச வாணீம் வந்தே³ஸரஸ்வதீம் ॥ 9॥
ஶாரதா³ம் ஸ்வரஸாமோதா³ம் ராக³தா³ம் வரதா³ம் வராம் ।
வரஸுஸ்வரவித்³யாம் ச வாணீம் வந்தே³ஸரஸ்வதீம் ॥ 10॥
ஶ்வேதபுஷ்பாஸநாஸந்நாம் ஶ்வேதமுத்யஸ்மிதாநநாம் ।
ஶ்வேதவஸ்த்ரஸுபூ⁴ஷாம் ச வாணீம் வந்தே³ஸரஸ்வதீம் ॥ 11॥
ஹிமஶ்வேதாலயாம் ஶ்வேதாம் ஹிமஶ‍்ரு’ங்க³விகாஸிநீம் ।
ஹிமஶ்வேதாஸராம் க³ங்கா³ம் வாணீம் வந்தே³ஸரஸ்வதீம் ॥ 12॥
ஸம்ஸாரதாபஶாம்யாம் ச ஸம்ஸாரது:³க²மோசநீம் ।
ஸங்கீ³தஸத்ஸுகா²வாஹாம் ஸ்துத்யாம் வந்தே³ஸரஸ்வதீம் ॥ 13॥
த்யாக³ராஜஸுவாக்ஸம்ஸ்தா²ம் ஶிஷ்யாபுஷ்பாநுதிஸ்தி²ராம் ।
ஸங்கீ³தஸுஸ்வராம் வாணீம் ப்³ராஹ்மீம் வந்தே³ஸரஸ்வதீம் ॥ 14॥
ஸரஸ்வத்யர்பணம் ஸ்தோத்ரம் ஸரஸ்வத்யா: க்ரு’போத்³ப⁴வம் ।
ஸரஸ்வத்யர்சநம் ஶ்ரேஷ்ட²ம் ஸரஸ்வத்யா: க்ரு’பாவஹம் ॥ 15॥
மங்க³ளம் மாத்ரு’காயை ச ஸரஸ்வத்யை ஸுமங்க³ளம் ।
வாண்யை ஸங்கீ³தவாண்யை ச கீ³ர்வாண்யை ஶுப⁴மங்க³ளம் ॥ 16॥
இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தம்
ஶ்ரீஸரஸ்வதீஸ்தோத்ரம் கு³ரௌ ஸமர்பிதம் ।
ௐ ஶுப⁴மஸ்து ।

